
Rezime/Abstract

Notarijat kao nova pravna profesija u pravni sistem Bosne i Hercegovine uveden je prvenstveno radi povećanja pravne
sigurnosti u važnim pravnim poslovima, preventivnog smanjenja broja sporova, a potom i radi ispunjavanja uslova za
prijem Bosne i Hercegovine u Evropsku uniju. Da bi vršenje notarske službe doprinijelo pravnoj sigurnosti i opravdalo
razloge uvođenja notarijata, nadležnost notara mora biti precizno zakonski regulisana. U skladu sa pozitivnim zakonskim
propisima, osnovna nadležnost notara je sačinjavanje tri vrste isprava koje imaju karakter javnih isprava: notarski
obrađene isprave, notarske potvrde i notarske ovjere. Polje istraživanja ovog rada usmjerava se isključivo na notarski
obrađene isprave, sa ciljem utvrđivanja pozitivnih implikacija koje proizilaze iz zakonske regulative notarski obrađene
isprave u okviru djelatnosti notara, sa posebnim osvrtom na značaj i prednosti takve forme za ugovor o doživotnom
izdržavanju i ugovor o poklonu, te ispitivanja nivoa harmonizacije entitetskih propisa i nacionalnog zakonodavstva sa
standardima Evropske unije. Ključne riječi: notar, javna ovlaštenja, notarski obrađena isprava, ugovor o poklonu, ugovor o
doživotnom izdržavanju, Zakon o notarima.

